
				এই পাতাটির মুদ্রণ সংশোধন করা প্রয়োজন। 
R8 o ' ডেপুটীর জীবন।
SAASA SAASAA AAAA AAAA AAAA AAAA AAAA AAAA AAAA AAAA AAAA AAAA AAAA AAAA AMA AAeAAA AAAA AAAA AAAA AAAA AAAA AASAAASAAA AAAA AAAAMMMAAA AAAA AAAASAASAASAASAA
তৃতীয় দিন সন্ন্যাসীনির্দিষ্ট সময় হইতে প্রফুল্লের অবস্থা একটু ভালরদিকে পরিবর্তিত হইল । ডাক্তার সাহেব তখন আশান্বিত হইলেন। এই সন্ন্যাসী পরে বহুবার আমার অন্যান্য কাৰ্য্যস্থানে হঠাৎ উপস্থিত হইয়া আমাদিগকে দেখা দিয়াছিলেন । আজ কয় বৎসর তাহার খোজ পাই নাই। ইনি কত উচ্চদরের সাধু জানিনা। তবে সুন্দর ভজন গান করিতেন। তিনি দুএক সময় অনেক সঙ্গী সাধু লইয়া আমার নিকট আসিতেন। আমি তাহাদের আহারের জন্য অর্থ দিতাম । ইহা ভিন্ন তিনি আমার নিকট আর কিছু চাইতেন না । কেবল বরিশালে একবার মুরেঠার জন্য একখানা তসরের চাদর চাহিয়া নিয়াছিলেন । অন্য কোন টাকা পয়সা আমি তাকে দেই নাই। পরে জানিয়াছিলাম, বরিশালের আমার এক উকীল বন্ধুর ছেলের উৎকট পীড়া সারাইবার উদ্দেশ্যে কিছু বেশী পরিমাণ টাকা নিয়া অন্যত্র চলিয় যান ও কোন উপকার করিতে পারেন নাই ।
প্রফুল্লের অন্য খারাপ উপসর্গ কমিল বটে, কিন্তু জ্বর একবারে ত্যাগ পাইল না। ধীরে ধীরে দুই এক ডিগ্রি কমিয়া দুই মাস পরে 994, 984° পৰ্য্যন্ত নামিত। ডাক্তার সাহেব তখন বলিলেন, “এজর এখানে ছাড়িবে না। তুমি ইহাকে দেওঘর changeএ লইয়া যাও”। রোগিণীর অবস্থা তখনও শোচনীয়। দেহ কঙ্কালসার, শয্যার সঙ্গে লাগ, উঠিতে পারেন না। শুইয়া শুইয়া স্বভাবের সমস্ত কাৰ্য্য নির্বাহ হয়। মধ্যাহ্নে কোন কোন দিন ভাতের মণ্ড দেওয়া হয় । Soup দেওয়া হয়।

